           «Заполярнӧй» шахтаын пӧгибнитӧм горняклӧн семьялы сетасны материальнӧй отсӧг Коми Республикаса Веськӧдлан котырлӧн видзас фондса   сьӧмысь.

           Та йылысь юӧртіс Коми Республикаса Юралысьӧс вежысь Константин Ромаданов.  Пӧгибнитӧм шахтёрлӧн семьялы сідзжӧ лоӧ вӧзйӧма челядьлысь дзоньвидзалун бурмӧдӧм котыртӧмын отсӧг республикаса сьӧмкуд тшӧт весьтӧ.

            *** «Воркутауголь» ВАК-лӧн «Заполярнӧй» шахтаын лоӧм неминуча йылысь юӧр воис Россияса МЧС-лӧн Коми Республикаын медшӧр веськӧдланінлӧн кризиснӧй ситуацияясӧн веськӧдлан шӧринӧ рака тӧлысь 25 лунӧ 5 час 15 минутӧ. Забойын  виччысьтӧг лоис из шом да биару петӧм, та вӧсна гӧгӧр буждіс. Та кадӧ шахтаын дежуритіс смена, кӧні вӧлі 55 морт. Авария артманінын уджаліс 4 морт, куимыс на пиысь вермисны петны. Буждӧминӧ веськаліс ӧти морт. 7 час асылын аддзисны пӧгибнитӧмлысь шойсӧ, кодӧс ӧнія кад кежлӧ лэптісны нин шахтаысь.

          Ӧнія кадӧ «Заполярнӧй» шахтаын лоӧмторлысь помка аддзӧм могысь уджалӧ Ростехнадзорлӧн мутас веськӧдланінлӧн, Коми Республикаын уджалан канму инспекциялӧн да «Воркутауголь» ВАК-лӧн торъя комиссия.

921 зн.

